
Սեվեն Սմարթս
Սեվեն Սմարթս ընկերությունը հիմնադրվել է 2009 թվականին:
Ընկերությունը զբաղվում է բիզնես պրոցեսները ավտոմատացնող համակարգերի նախագծմամբ և պատրաստմամբ:
Կարճ ժամանակահատվածում ընկերությունը արձանագրել է արագ զարգացում և հասցրել  է լուծումներ ներդնել առողջապահության, ֆինանսական  և ուսումնական ոլորտներում աշխատող ավելի քան 100 Ամերիկյան ընկերություններում:
Ընկերությունը մասնագիտացած է էլեկտրոնային ուսւոցման, հիվանդանոցների կառավարման և CRM համակարգերի նախագծման, ստեղծման և սպասարկման գործում:

SevenCRM
SevenCRM-ը հաճախորդների հետ հարաբերությունների կառավարման համակարգ է, որը թույլ է տալիս մեկ վայրում կենտրոնացնել հաճախորդի հետ կապված բոլոր տեղեկությունները` անձնական և կոնտակտային տվյալները, ապրանքների և ծառայությունների ձեռք բերման պատմությունը, ուղարկված և ստացված նամակները, հաղորդագրությունները, հեռախոսազանգերի ձայնագրությունները և այլն:
	Համակարգը բաղկացած է SevenCRM հիմնական մասից և բազմաթիվ մոդուլներից` Պատահարներ, Ապրանքներ և Ծառայություններ, Հարցումներ, Հաշվետվությունների Խմբագրիչ և այլն… Այս մոտեցումը թույլ է տալիս կազմակերպություններին վճարել միայն այն մոդուլների համար, որոնք անհրաժեշտ են: 
[bookmark: _GoBack]	Հիմնական մասի օգնությամբ օգտագործողը կարող է ավելացնել, խմբագրել, տեսնել և փնտրել կոնտակտներ և կազմակերպություններ, կցել կոնտակտները կազմակերպություններին, տեսնել հաշվետվություններ: Կոնտակտներին և կազմակերպություններին կարելի է ավելացնել նոթեր, կցել ցանկացած ֆայլեր և այլն… Հիմնական մասը ներառում է նաև օգտագործողներին ղեկավարելու, անվտանգության և ինտերֆեյսի լեզուները ղեկավարելու համակարգեր:

Հիմնական մասի հետ կարող են ձեռք բերվել հետևյալ մոդուլները.

1. Պատահարներ
Պատահարները ստեղծվում են հաճախորդների բողոքների, առաջարկությունների կամ այլ տեղեկությունների հիման վրա: Պատահարներ մոդուլը թույլ է տալիս ստեղծել պատահարներ, կցել դրանք աշխատակիցներին և ավելի ղեկավարելի դարձնել պատահարներին արձագանքելու գործընթացը:
Պատահարը կարող է կապված լինել մեկ կամ ավելի ապրանքների հետ, ինչը թույլ է տալիս ստանալ հաշվետվություններ այս կամ այն ապրանքի հետ կապված պատահարների մասին, ինչն էլ իր հերթին օգնում է անընդհատ հետևել ապրանքների և ծառայությունների որակին:

2. Ապրանքներ և ծառայություններ
Այս մոդուլը թույլ է տալիս համակարգում պահել առաջարկվող ապրանքների և ծառայությունների նկարագրությունները, ինչպես նաև կոնտակտների կամ կազմակերպությունների կողմից ապրանքների և ծառայությունների ձեռք բերման կամ դրանցով հետաքրքրված լինելու պատմությունը: Այս տվյալների հիման վրա ստեղծված հաշվետվությունները հնարավորություն են տալիս իրականացնել խաչաձև վաճառքներ, ինչպես նաև տեսնել, թե որ ծառայությունից օգտվող հաճախորդներն են, որ մեկ անգամ գնում կատարելուց հետո այլևս չեն վերադառնում և այլն:

3. Նամակներ
Նամակներ մոդուլը թույլ  է տալիս ստեղծել անսահմանափակ թվով նամակների նմուշներ` օգտագործելով Mail-Marge տեխնոլոգիան: Այս տեխնոլոգիաների կիրառումը թույլ է տալիս ավտոմատ կերպով ստեղծել առավել անձնավորված նամակներ: 
Ի տարբերություն այլ համակարգերի, SevenCRM համակարգը չի պահանջում Microsoft Word ծրագրի առկայություն, ինչն իր հերթին նվազեցնում է կազմակերպությունների կողմից ծրագրային ապահովումներ ձեռք բերելու ծախսերը:

4. Հաշվետվությունների խմբագրիչ
Այս մոդուլը թույլ է տալիս ստեղծել նոր կամ փոփոխել արդեն եղած հաշվետվությունները, ինչի արդյունքում օգտագործողը հնարավորություն ունի ստանալու իրեն անհրաժեշտ ինֆորմացիան ամենահարմար տեսքով:
Համակարգը թույլ է տալիս հաշվետվություններ ստեղծել ինչպես ներկառուցված խմաբգրչի օգնությամբ, այնպես էլ SQL հրահանգների հիման վրա: Հաշվետվությունները ձևավորելու համար օգտագործվում է ժամանակակից և բազմաֆունկցիոնալ խմբագրիչներից մեկը, որը գրեթե չի պահանջում տեխնիկական գիտելիքներ:

5.  Հաճախորդների պորտալ
Հաճախորդների պորտալը վեբ պորտալ է, որը հասանելի է կազմակերպության հաճախորդներին: Պորտալը հնարավորություն է տալիս հաճախորդներին ծանոթանալ կազմակերպության նորություններին, անցկացվող ակցիաներին, կազմակերպության կողմից առաջարկվող ապրանքներին ու ծառայություններին*, ինչպես նաև բողոքներ ու առաջարկություններ ավելացնել անմիջապես պորտալի միջոցով*:
 
6. Հարցումներ
Համակարգը թույլ է տալիս հարցումներ անցկացնել հաճախորդների շրջանում: Ընդ որում հարցումներ կարող են անցկացվել ինչպես բոլոր հաճախորդների, այնպես էլ որևէ ապրանք կամ ծառայություն* ձեռք բերած կամ դրանով հետաքրքված հաճախորդների շրջանում:

7. Լրացուցիչ դաշտեր 
Օգտագործողները հնարավորություն ունեն ցանկացած պատուհանում ավելացնել նոր դաշտեր, ներառել այդ դաշտերը հաշվետվություններում և հաշվարկներում:

8. Հեռախոսային կայանների հետ ինտեգրում
Շնորհիվ հեռախոսային ժամանակակից VoIP կայանների հետ ինտեգրման` SevenCRM-ը հնարավորություն է տալիս կատարել զանգեր անմիջապես համակարգի պատուհանից և ավտոմատ կերպով էկրանին տեսնել զանգահարող հաճախորդի տվյալները: Ինչպես նաև ձայնագրել և կցել հեռախոսազանգերի ձայնագրությունները կոնտակտներին, կազմակերպություններին և այլն… Ինչն էլ իր հերթին հնարավորություն է տալիս բոլոր աշխատակիցներին լիովին ծանոթանալ հաճախորդի հետ շփման պատմությանը և կարողանալ յուրաքանչյուր հաճախորդին ցուցաբերել առավել անհատական մոտեցում, եթե նույնիսկ տվյալ օգտագործողը երբեք չի զրուցել հաճախորդի հետ:

9. Microsoft Outlook ծրագրի հետ ինտեգրում
Այս մոդուլը հնարավորություն է տալիս ավելացնել կոճակներ Microsoft Outlook ծրագրի պատուհանում, որոնց միջոցով հնարավոր է կոնտակտներ, կազմակերպություններ և  պատահարներ* ստեղծել անմիջապես Microsoft Outlook ծրագրի պատուհանից` առանց SevenCRM համակարգը բացելու: Օգտագործողը պետք է միայն ընտրի հաճախորդից եկած նամակը և սեղմի “Send to SevenCRM” կոճակը:

10. Էլ. նամակներ 
Այս մոդուլը թույլ է տալիս համակարգի կոնտակտների և կազմակերպությունների ցանկից առանձնացնել խմբեր և նրանց ուղարկել նամակներ: Օրինակ, օգտագործողը կարող է առանձնացնել որևէ ապրանքի կամ ծառայության* հաճախորդներին կամ դրանցով հետաքրքրվածներին և մեկ գործողությամբ նամակներ ուղարկել նրանց` տեղեկացնելով այդ ապրանքի գնի փոփոխության մասին:
Այս մոդուլի աշխատանքի համար անհրաժեշտ է ձեռք բերել նաև Նամակներ մոդուլը:

11. SMS հաղորդագրություններ
Այս մոդուլը աշխատում է Էլ. Նամակներ մոդուլի նման, սակայն ի տարբերություն առաջինի` այս մոդուլը նամակների փոխարեն ուղարկում է կարճ հաղորդագրություններ(sms):
Այս մոդուլի աշխատանքի համար անհրաժեշտ է ձեռք բերել նաև Նամակներ մոդուլը:

12. Facebook ինտեգրում
Հաշվի առնելով Facebook սոցիալական ցանցի տարածվածությունը և հասանելիությունը` կարող ենք ասել, որ Facebook-ը դարձել է հաճախորդների հետ շփման լավագույն հարթակներից մեկը: Ինչպես Հաճախորդների պորտալ մոդուլը, այնպես էլ այս մոդուլը թույլ է տալիս կազմակերպության հաճախորդներին ծանոթանալ կազմակերպության նորություններին, անցկացվող ակցիաներին, կազմակերպության կողմից առաջարկվող ապրանքներին ու ծառայություններին*, ինչպես նաև բողոքներ ու առաջարկություններ ավելացնել Facebook-ի կազմակերպության էջից: *

13. iPhone/iPad հավելում
Այս հավելումը թույլ է տալիս օգտագործողներին ստանալ նույն ծառայությունները, որոնք տրամադրվում են Հաճախորդների պորտալ և Facebook ինտեգրում մոդուլների միջոցով, բայց այս անգամ iOs համակարգով աշխատող սարքերի միջոցով: SevenCRM համակարգի առաջնահերթ նպատակներից մեկն է հաճախորդներին հասանելի դարձնել կազմակերպության մասին ամենակարևոր տեղեկատվությունը հաճախորդին ամենահարմար տարբերակով: 

14. Մարդկային ռեսուրսների կառավարում
Այս մոդուլը թույլ է տալիս ղեկավարել կազմակերպության աշխատակիցների աշխատաժամերը, աշխատագրաֆիկները, արձակուրդների պլանավորումը և այլն… Ինչպես նաև, օգտագործելով մատնահետքի ճանաչման տեխնոլոգիաները, վերահսկել աշխատակիցների մուտքի և ելքի ժամերը:

* Հասանելի են միայն համապատասխան մոդուլների ձեռք բերման ժամանակ

